Балтач районы

Арбор урта мәктәбе укытучысы

Кабирова Р.М.

8 нче сыйныф

Төп химик төшенчәләр

Дәреснең максатлары: 
1. Укучыларның тема буенча белемнәрен актуальләштерү.

2. Контроль эшкә әзерлекнең эффектлыгын арттыру.

3. Укучыларга аңлашылып бетмәгән сорауларга, биремнәргә игътибарын юнәлтү. Мәсьәләләр чишү, реакция тигезләмәләрен төзү күнекмәләрен үстерү.

Җиһазлау: 
1. Дәреслек, §1 – 11. Кузнецова Л.М. Новая технология обучения химии в 8 классе.

2. Корощенко А.С., Иванова Р.Г., Добротин Д.Ю. Химия. Дидактические материалы.

3. Суровцева Р.П., Гузей Л.С., Останний Н.И., Татур А.О. Тесты. Химия 8-9 классы.

Д.И. Менделеевның ХЭПС, карточкалар, кодоскоп.

Дәресне планнаштыру этаплары: 8 сыйныфта түбәндәге сораулар буенча контроль эшкә интенсив әзерлек:

1. Валентлык буенча бинар кушылмалар төзү.

2. Формула буенча элемент атомнарының валентлыкларын билгеләү.

3. Чагыштырма молекуляр массаны, массаны һәм матдәнең күләмен аның микъдары буенча исәпләү.

4. Химик формула һәм тигезләмәләрнең мәгънәсен аңлата белү.

5. Химик реакцияләрнең билгеләрен һәм узу шартларын тасвирлау.

6. Өйрәнелгән законнарны аңлату (матдәләрнең состав даимилеге һәм химик реакцияләр барышында матдәләрнең массасы саклану законы).

7. Гади химик реакция тигезләмәләрен төзи белү һәм алар буенча исәпләү мәсьәләләрен чишү.
8. Матдәләрнең күптөрлелеген атом-молекуляр тәгълиматка нигезләнеп аңлату. 
Өйрәнү методлары: эзләнү, репродуктив. 

Дәрескә әзерлек.

 Дәрестә укучыларның фронталь, төркемнәргә, парлы һәм индивидуаль эш төрләре кулланыла. Теманың һәр соравына башта телдән җавап бирелә, соңыннан индивидуаль эш үткәрелә. Һәр укучының өстәлендә индивидуаль эш битләре ята. Укучы шул биттә үзенең исем-фамилиясен күрсәтә, эшләр берничә вариантта була.

Дәрес барышы

Дәрестә балаларның белемнәрен актуальләштерү максатыннан өйрәнгән терминнарны искә төшерсәң яхшырак булыр. Укучылар кодоскоптан түбәндәге биремне эшлиләр:

 Нокталар урынына дөрес җавап куегыз:

1. Матдәнең физик үзлекләре: …, …, … һ.б.

2. Башка матдәләрнең катышмалары булмаган матдәләрне … дип атыйлар.

3. Бер төрдәге атомнардан торучы матдәләрне … дип атыйлар.

4. Составларында төрле төрдәге атомнар булган матдәләрне … дип атыйлар.

5. Бер үк үзлекләргә, шул исәптән чагыштырма атом массасына ия булган атомнарның төрен … дип атыйлар.

6. Матдәнең сыйфат һәм микъдар составын чагылдыручы шартлы язуны … дип атыйлар.

7. … - атомнарның кушылмада билгеле бер сандагы башка атомнарны тотып тора алу үзлеге ул. 

Блок 1. Валентлык.

Такта янына 4 укучы чыга. Аларга формула буенча элементларның валентлыкларын билгеләргә кирәк (карточкалар алдан язылган булырга тиеш).

 1 укучыга: FeO һәм Fe2O3 

 2 укучыга: Cl2O һәм Cl2O7
 3 укучыга: P2O3 һәм P2O5
 4 укучыга: Au2O һәм Au2O3
Бу вакытта укытучы сыйныф белән фронталь эш үткәрә: укучыларга матдәнең формуласы язылган карточкалар күрсәтелә һәм элементларның валентлыкларын билгеләргә тәкъдим ителә. Укучыларның җавапларын карточка артына язылган җавап белән чагыштырабыз.

Мәсәлән:

	Cr2O3
	III II
Cr2O3

	CuCl2
	II I
CuCl2

	Mg3N2
	II III
Mg3N2


Такта янындагы җавапларны тикшергәч укучылар индивидуаль эшнең 1 һәм 2 нче биремнәрен эшлиләр. Эшкә 7 минут вакыт бирелә. Алдан эшләп бетергән укучылар йолдызчык белән күрсәтелгән биремне дә үти алалар.

Блок 2. Реакция тигезләмәләре.

Такта янында 2 укучы реакция тигезләмәләрен тигезли. Реакция тигезләмәләре тактаның артъягына алдан язылып куела.

 1 укучы: 2 укучы:

Al + O2 = ? Na + S = ?

P + ? = PCl3 Mg + ? = MgBr2
Бу вакытта укучылар индивидуаль эшнең 3 нче биремен эшли. Эшкә 5 минут вакыт бирелә.

Блок 3. Масса өлеше. 

 Укучылар парлап эшли. Һәр партага биремнәр куела. Алар карта рәвешендә була. Картаның өске ягына матдәнең формуласы язылган була. Матдә составына кергән элементларның масса өлешләрен исәплиләр, иптәшенең картасын алып аскы ягына язылган җавап белән чагыштыралар. Иптәшенең индивидуаль эш битенә дөрес җавап өчен “+”, дөрес булмаган очракта “-” тамгасын куялар. Эшкә 5 минут вакыт бирелә.

Блок 4. Мәсьәләләр чишү.

Такта янына 2 укучы чыгып өйрәнелгән формулаларны язып аңлата. Соңынан укучылар индивидуаль эшнең соңгы биремен эшлиләр. Эшкә 5 минут бирелә.

Индивидуаль эшнең битләре укытучыга тапшырыла һәм бәяләнә. Укытучы балаларга үзләре өчен авыррак тоелган биремнәрне аңлатып бирергә тәкъдим итә. 

Индивидуаль эш биремнәре:

Вариант 1 

1. Түбәндәге кушылмаларның формулаларын төзегез:

       II     II   I

 CaxSy ; FexCly ; NaxOy
2. Кушылмалардагы атомнарның валентлыкларын билгеләгез:

 NH3 ; CuO ; CH4 ; Al2O3
* Водородлы кушылмаларда атомнарның валентлыгы водород атомнары санына тигез дип раслау дөресме?

3. Реакция тигезләмәләрендә коэффициентлар куегыз: 

 N + ? = NO Fe(OH)3= Fe2O3 + H2O

4. Җавап “+” яки “-”

5. 0,25 моль тимернең массасын исәпләгез.

Вариант 2 

1. Түбәндәге кушылмаларның формулаларын төзегез:

                     III     IV

 MgxSiy ; BaxNy ; SxOy
2. Кушылмалардагы атомнарның валентлыкларын билгеләгез:

 BaO ; ZnCl2 ; Fe2O3 ; Na3N 

* Водородлы кушылмаларда атомнарның валентлыгы водород атомнары санына тигез дип раслау дөресме?

3. Реакция тигезләмәләрендә коэффициентлар куегыз: 

 H2S + O2 = H2O + SO2 Mg + HCl = MgCl2 + ?

4. Җавап “+” яки “-”

5. 2г массалы суның күләмен исәпләгез.

Вариант 3

1. Түбәндәге кушылмаларның формулаларын төзегез:

               II   III   VI

 NaxCly ; CuxPy ; SxOy
2. Кушылмалардагы атомнарның валентлыкларын билгеләгез:

 Cu2O ; KCl ; H2S ; CO

* Водородлы кушылмаларда атомнарның валентлыгы водород атомнары санына тигез дип раслау дөресме?

3. Реакция тигезләмәләрендә коэффициентлар куегыз: 

 CaO + H2O = Ca(OH)2 ? + S = FeS

4. Җавап “+” яки “-”

5. 5 моль водород күпме күләм алыр?

Вариант 4

1. Түбәндәге кушылмаларның формулаларын төзегез:

  I                III   II

 HgxOy  CaxNy  CuxCly
2. Кушылмалардагы атомнарның валентлыкларын билге-ләгез:

 Al2O3 ; ZnO ; Na2S ; FeCl3
* Водородлы кушылмаларда атомнарның валентлыгы водород атомнары санына тигез дип раслау дөресме?

3. Реакция тигезләмәләрендә коэффициентлар куегыз: 

 ? + O2 = CO2 CaCO3 = CaO + CO2
4. Җавап “+” яки “-”

5. 5г суның матдә микъдарын исәпләгез.

Масса өлешен билгеләү өчен түбәндәге типтагы биремнәрне тәкъдим итәргә мөмкин (бер парга):

Кальций карбонатында CaCO3 углеродның масса өлешен исәпләгез (43%). 
Натрий карбонатында NaCO3 натрийның масса өлешен исәпләгез (12%).

